1. დღეის მდგომარეობით, რამდენი ასაკით პენსიონერია საქართველოში? მათგან რამდენია ქალი და რამდენი მამაკაცი?

-  2017 წლის ივლისის მდგომარეობით ასაკით პენსიის მიმღებია 725 963 პირი, მათ შორის            514 647  ქალი, 211 316 - მამაკაცი. 
2. როდის და რის მიხედვით  განისაზღვრა საქართველოში საპენსიო ასაკი ქალებისათვის 60 და მამაკაცებისათვის 65 წელი? რა განაპირობებს დიფერენციაციას?

- ჯერ კიდევ 90-იანი წლების ბოლოდან საპენსიო ასაკი განისაზღვრა მამაკაცებისათვის 65 წელი, ქალებისათვის - 60- წელი. დღეის მდგომარეობითაც საქართველოში გვაქვს უნივერსალური სოციალური საპენსიო სისტემა, რომელიც დამოკიდებულია მხოლოდ საპენსიო ასაკის მიღწევაზე (მამაკაცებსათვის - 65 წელი, ქალებისათვის - 60 წელი). ის არ განასხვავებს ერთმანეთისგან მომუშავე და არამომუშავე პირებს. 
აღნიშნული განპირობებულია სხვადასხვა ფაქტორებით თუმცა ერთ-ერთი მნიშვნელოვანი ფაქტორია ქალებსა და მამაკაცებს შორის გაწეული სამუშაოსთვის განსხვავებული ანაზღაურება და ქალების მიერ გაწეული არაანაზღაურებითი შრომა რომელიც მოიცავს შვილებზე ზრუნვას და საოჯახო მეურნებაში მუშაობას. თუ გადავხედავთ საქსტატის მონაცემებს აქტიური სამუშაო ძალის ჭრილში, ქალები ნაკლებად დასაქმებულები არიან,  მათი საშუალო თვიური ნომინალური ხელფასის ოდენობა ნაკლებია მამაკაცების ნომინალურ ხელფასზე. ასევე  ქალებს ხშირად უწევთ კარიერის შეწყვეტა, დაბალანაზღაურებად სამუშაოზე ან ანაზღაურების გარეშე საოჯახო მეურნეობებში მუშაობა, რათა მეტი დრო დაუთმონ ბავშვების აღზრდას და საოჯახო ვალდებულებების შესრულებას. ამდენად, ამდენად განსხვავებული საპენსიო ასაკი გენდერული უთანასწორობის ერთგვარ საკომპენსაციო ღონისძიებად შეგვიძილია მივიჩნიოთ.
3. როგორია საერთაშორისო პრაქტიკა? რა მოდელით ხელმძღვანელობენ განვითარებული ქვეყნები?

[bookmark: _GoBack]- მსოფლიო საპენსიო სისტემები განსხვავებულია იმის მიხედვით თუ რა ტიპის ეკონომიკური, პოლიტიკური და სოციალური გამოწვევები აქვს ქვეყანას. განსხვავებულია საპენსიო სისტემის მოდელები, ზოგიერთ ქვეყანაში საპენსიო სისტემა  დაფუძნებულია სოლიდარულ პრინციპზე, ზოგიერთ მათგანში დაგროვებითი საპენსიო სქემა მუშაობს ან შერეული სისტემაა.  პენსიის მიღებისთვის საჭირო ასაკიც ქვეყნებს შორის განსხვავებულია, რიგ ქვეყნებში კი განსახვავებულია საპენსიო ასაკი ქალებსა და მამაკაცებს შორის. ასე მაგალითად, ავსტრიაში საპენსიო ასაკი ქალებისათვის არის  60 წელი, მამაკაცებისათვის - 65 წელი, ბულგარეთში - ქალები - 62 წელი, მამაკაცები - 65 წელი, ხორვატია - ქალები - 61 წელი, მამაკაცები - 65 წელი, ლიტვა - ქალები - 61 წელი, მამაკაცები - 63 წელი და ა.შ. 


უნდა აღინიშნოს, რომ ზოგადად მსოფლიოში საპენსიო ასაკის ზრდის ტენდენცია შეინიშნება, რაც გამოწვეულია მოსახლეობის მატების, სიცოცხლის ხანგრძლივობის ზრდითა და აქტიური დაბერებით. შესაბამისად, ქვეყნები ცდილობენ მიიღონ ზომები საპენსიო ასაკის ეტაპობრივი გაზრდის მიმართულებით.  ასე მაგალითად, ავსტრიაში საპენსიო ასაკი 2033 წლისათვის 65 წელი იქნება, როგორც ქალებისათვის, ისე მამაკაცებისათვის, ირლანდიაში 2028 წლისათვის - 68 წელი, ნაცვლად 66 წლისა, ჩეხეთში - 2041 წლისთვის - 67 წელი, ნაცვლად 63 წლისა მამაკაცებისათვის და 58 წლისა ქალებისათვის, უნგრეთში - 2022 წლისათვის 65 წელი, ნაცვლად 62 წლისა, გერმანიაში - 2029 წლისათვის - 67 წელი, ნაცვლად 65 წლისა და ა.შ.


